[image: image1.png]—h




 Crefydd a Materion Bywyd                         

	Duw

	Cysylltau Manyleb
	-  Cysyniad Allweddol  -  Symbolaeth
- Symbolaeth a delweddaeth
2. Y Drindod Sanctaidd – Duw yr Ysbryd
3. Teitlau Iesu – Iesu fel Arglwydd a Gwaredwr


	Amcan (ion)

Canlyniad
	Archwilio rhai symbolau a delweddau crefyddol.

Gwybod beth yw’r Drindod Sanctaidd a deall sut y defnyddir y symbol i ddisgrifio natur Duw. 

· Gwybod ystyr y cysyniadau o Dduw a symbolaeth.
· Gwybod teitlau Iesu fel Arglwydd a Gwaredwr a gallu disgrifio eu hystyr.  
· Gallu disgrifio beth yw’r Drindod Sanctaidd.


	Dilyniant awgrymedig o weithgareddau 


	Wrth gyflwyno’r cysyniad o Dduw, dylai’r athro ddangos yr amcanion a’r canlyniadau dysgu ar y bwrdd.  Dylid eu trafod gyda’r disgyblion.

[Dylai’r athro esbonio wrth y disgyblion y bydd y canlyniadau dysgu yn cael eu hasesu drwy asesiad cyfoedion]

1.Map Cysyniad Symbolaeth
Map cysyniad y disgyblion
Dylai fod gan y disgyblion rywfaint o wybodaeth am symbolaeth Gristnogol o CA3.  Y disgyblion i nodi eu syniadau personol ar bapur.
1]Yn unigol 2] rhannu syniadau gyda phartner/eraill yn y grŵp.  Ychwanegu at eu taflen dasgau bersonol. 

Gan ddefnyddio bwrdd gwyn, dylai’r athro ysgrifennu syniadau’r disgyblion ar bytiau papur post it ac yna gwasgu’r botwm datgelu er mwyn gwirio a chymharu syniadau. 

Dylai’r disgyblion ychwanegu unrhyw nodiadau ychwanegol os bydd angen. 

2. Defnyddio’r ffeil ‘Y Drindod Sanctaidd’ 
Tasg bapur – taflen y disgybl – Y Drindod Sanctaidd 
Dylai’r disgyblion archwilio symboliaeth ymhellach.  Archwiliwch pam fod y credinwyr yn ystyried y symbolau fel rhai cysegredig a sut y gallant fod yn gyfrwng addoli.  

Dangoswch y ffeil Y Drindod Sanctaidd ar ôl gosod y gweithgaredd papur.  Cliciwch ar y marc cwestiwn i’r chwith o’r cwestiwn, bydd ‘Beth yw enw’r symbol? yn ymddangos. 

Gofynnwch i’r disgyblion ymateb yn ysgrifenedig.  Cliciwch ar ‘Gwirio’ er mwyn i’r enw ymddangos.  Cliciwch ar y marc cwestiwn arall a’r cwestiwn, ‘Beth mae pob pwynt ar y triongl yn ei gynrychioli?’  Gofynnwch i’r disgyblion ymateb yn ysgrifenedig.  Cliciwch ar ‘Gwirio’ er mwyn i’r disgyblion wirio’r atebion. 

Cliciwch ar ‘Nesa’ – Bydd disgrifiad o bob teitl yn ymddangos.  Rhaid i’r disgyblion ddarllen drwyddynt a phenderfynu pa deitl y dylid llusgo’r rhif ato.  Unwaith y bydd hyn wedi’i orffen, gwasgwch ‘Gwirio’ i gael adborth.

Gall y disgyblion wneud nodiadau ar eu papur ar y 3 disgrifiad o’r Drindod Sanctaidd.
Dylai’r disgyblion weithio allan pa ddisgrifiadau ddylai ymddangos ym mhob blwch ac archwilio hyn ymhellach drwy ddefnyddio tudalen 67 y gwerslyfr ‘Believing & Living’ 

3. Arglwydd Waredwr 
 Tasg bapur – taflen y disgybl – Iesu - fel Arglwydd a Gwaredwr                    

Gellir defnyddio’r gweithgaredd hwn yn dilyn gweithgaredd ymchwil fel gwaith cartref er mwyn cadarnhau gwybodaeth a dealltwriaeth y disgyblion o’r termau hyn. 

Dosbarthwch y cardiau Arglwydd a Gwaredwr i bob disgybl.  Gall pob disgybl gymryd rhan yn y gweithgaredd drwy godi cerdyn wrth i’r gosodiad ymddangos ar y bwrdd.  Rhaid i’r disgyblion benderfynu a yw hwn yn ddisgrifiad o ‘Arglwydd’ neu ‘Gwaredwr’. 

Gall yr athro weithredu’r gweithgaredd hwn o’r bwrdd drwy sganio’r ystafell a derbyn beth y mae mwyafrif y disgyblion wedi’i benderfynu.  Bydd y gweithgaredd yn dangos a yw’n gywir neu’n anghywir pan fydd tic neu groes yn ymddangos. 



	Nodiadau eraill a dogfennau papur a ddarperir ar gyfer y disgyblion

	· Map cysyniad – Symbolaeth
· Taflen y disgybl – Y Drindod Sanctaidd
· Taflen y disgybl - Enwau Iesu
· Cardiau Arglwydd Waredwr ac ar gyfer y dosbarth cyfan 
· Cynlluniau Marcio’r Arholwyr – Allbrint a laminiad A01ac A02


	Adnoddau eraill

(heb eu darparu)

  
	Believing and Living - Cristnogaeth tud 66-68 Islam tud 69, Hindŵaeth tud 69 Iddewiaeth tud 70
Craigen and White, Believing and Living, [ Hodder ]



	Cyswllt arholiad 

	Cwestiynau a Ddefnyddiwyd yn y Gorffennol - 
· Esboniwch pam fod traddodiadau crefyddol yn defnyddio symbolau a delweddau i ddisgrifio Duw. (neu’r realiti eithaf)  (4)

· Esboniwch gred grefyddol naill ai yn Nuw yr Ysbryd neu Duw y Creawdwr.  (4)
· Bydd Cristnogion yn disgrifio Iesu fel ‘Arglwydd’ a ‘Gwaredwr’. 
          Esboniwch ystyr y naill deitl a’r llall (4)

‘Asesu ar gyfer Dysgu’ [Asesiad cyfoedion]
· Dewiswch un neu fwy o’r cwestiynau arholiad uchod. 

· Dylai fod gan y disgyblion eu copi personol o gynllun marcio’r arholwyr ar gyfer y cwestiwn priodol. 

· Os oes bwrdd gwyn rhyngweithiol ar gael, dylai’r athro ei ddangos er mwyn cynorthwyo’r drafodaeth ac arwain y disgyblion yn eu hasesiad ar gyfer dysgu. 

· Trafodwch gyda’r disgyblion beth fydd yn eu helpu i ennill y marciau uwch. 

· Y disgyblion i gyfnewid atebion ac asesu gwaith ei gilydd. 

· Rhaid i’r disgyblion ysgrifennu ar yr ateb pam eu bod wedi dyfarnu marciau neu beth sydd angen ychwanegu at yr ateb er mwyn ennill marciau llawn. 




Braslun o’r Cynllun Gweithgaredd








